
Mbrojta e fëmijës 
suaj nga gripi
Imunizimi kundër gripit në Angli

Informacion për prindërit dhe kujdestarët

Helping to protect children, every winter

Flu     mmunisation



‎1.‏	Mbroni fëmijën tuaj
	� Vaksina do të ndihmojë në mbrojtjen  

e fëmijës suaj nga gripi dhe ndërlikimet  
e rënda si bronkiti dhe pneumonia

‎2.‏	�Mbroni veten, familjen dhe  
miqtë tuaj

	� Vaksinimi i fëmijës suaj do të ndihmojë  
në mbrojtjen e miqve dhe personave  
të familjes që janë më të pambrojtur

‎3.‏	�Nuk ka nevojë për injeksion
	� Spërkatja nga hunda është pa dhimbje dhe  

e lehtë për t'u përdorur

‎4.‏	�Është më mirë sesa të jesh me grip
	� Spërkatja nga hunda ndihmon në mbrojtjen 

kundër gripit; ajo u është dhënë miliona 
fëmijëve në mbarë botën dhe ka një rekord 
të shkëlqyer sigurie

‎5.‏	�Shmangni kostot
	� Nëse fëmijën tuaj e zë gripi, mund t'ju duhet 

të merrni pushim nga puna, ose të organizoni 
një kujdestari tjetër për fëmijën

për të vaksinuar fëmijën tuaj 

‎5‏‎ ‏arsyet

Disa fëmijë të 
moshës shkollore

Fëmijët e moshës  
2 ose 3 vjeç 

‎(më 31 gusht para 
fillimit të vaksinimeve 
kundër gripit në 
vjeshtë)

Vaksina kundër gripit ofrohet falas për:

Fëmijët me një 
gjendje shëndetësore 
që rrezikohen më 
tepër nga gripi

Informacione të mëtejshme se cilët fëmijë kanë 
të drejtë ta marrin çdo vit, mund të gjenden në: 

www.nhs.uk/child-flu

http://www.nhs.uk/child-flu

Pse fëmija im duhet ta bëjë vaksinën  
kundër gripit? 

Gripi mund të jetë një sëmundje shumë e 
pakëndshme tek fëmijët, që shkakton ethe,  
hundë të zëna, kollë të thatë, dhimbje të fytit, 
dhimbje të muskujve dhe të kyçeve, dhe lodhje 
ekstreme. Kjo mund të zgjasë disa ditë ose  
më shumë. 

Disa fëmijë mund të kenë temperaturë shumë  
të lartë, ndonjëherë pa simptomat e zakonshme  
të gripit dhe mund të kenë nevojë të shkojnë në 
spital për mjekim. 

Ndërlikimet e rënda të gripit përfshijnë infeksion të 
dhimbshëm të veshit, bronkit akut dhe pneumoni.

Cilat janë përfitimet e vaksinës?

Marrja e vaksinës do të ndihmojë në mbrojtjen e 
fëmijës suaj nga ajo që mund të jetë një sëmundje 
shumë e keqe për fëmijët. Fëmijët nën moshën 5 vjeç 
kanë shkallën më të lartë të shtrimeve në spital për 
shkak të gripit. 

Vaksina do të zvogëlojë mundësinë që personat e 
tjerë në familjen tuaj, të cilët mund të rrezikohen 
më tepër nga gripi, si gjyshërit ose ata me gjendje 
shëndetësore afatgjata, të mos e marrin gripin nga 
fëmija juaj.

Është gjithashtu e rëndësishme, sepse shumë njerëz 
të rrezikuar nga gripi janë gjithashtu të cenueshëm 
ndaj ndërlikimeve të COVID-19, dhe hulumtimet 
tregojnë se nëse sëmureni njëkohësisht me grip dhe 
COVID-19, mund të jeni të sëmurë akoma më rëndë.

Vaksina mund t'ju ndihmojë të shmangni nevojën për 
të marrë pushim nga puna, ose nga aktivitete të tjera, 
sepse jeni të sëmurë ose keni nevojë të kujdeseni për 
fëmijën tuaj të sëmurë.

Sa efektive është vaksina?

Vaksina kundër gripit është mbrojtja më e mirë që 
kemi kundër këtij virusi të paparashikueshëm. 

Ka lloje të ndryshme të virusit të gripit dhe llojet 
më të mundshme që shkaktojnë grip identifikohen 
përpara sezonit të gripit. 

Vaksinat bëhen më pas për t'iu përshtatur këtyre 
llojeve sa më shumë që të jetë e mundur -  
ato zakonisht do të japin njëfarë mbrojtjeje edhe  
nëse përshtatja nuk është e përsosur. Viruset  
e gripit mund të ndryshojnë çdo vit, kështu  
që vaksina zakonisht përditësohet çdo vit. 

Dhe mbrojtja nga vaksina mund të bjerë me kalimin 
e kohës. Për këtë arsye, ne rekomandojmë që fëmija 
juaj të vaksinohet kundër gripit përsëri këtë vit,  
edhe nëse është vaksinuar vitin e kaluar.

Përse u ofrohet vaksina fëmijëve?

Përveçse ndihmon për të mbrojtur fëmijët që janë 
vaksinuar, infeksioni është më pak në gjendje të 
përhapet, dhe kështu ndihmon në mbrojtjen e 
anëtarëve të tjerë të familjes dhe miqve.

Kush do t'ia japë vaksinimin fëmijës tim? 

Fëmijëve të moshës 2 dhe 3 vjeç (mosha më  
31 gusht, para fillimit të vaksinimeve kundër  
gripit në vjeshtë) do t'u jepet vaksinimi në klinikën  
e tyre të përgjithshme, zakonisht nga infermierja  
e klinikës.

Fëmijëve të moshës shkollore do t'u ofrohet vaksinimi 
në shkollë, me mundësi të mëtejshme për ta marrë 
vaksinën në vende alternative për këdo që humbet 
seancën në shkollë. 

Vaksina do t’u ofrohet fëmijëve që shkollohen në 
shtëpi, me kusht që të jenë në një grupmoshë të 
përshtatshme. Prindërit mund të marrin informacion 
rreth organizimeve nga Departamenti i Arsimit 
i Komunës Vendore (Local Authority Education 
Department).

Si do të bëhet vaksina?

Për shumicën e fëmijëve, ajo jepet si një spërkatje 
nga hunda. Nëse spërkatja nga hunda nuk është e 
përshtatshme për një fëmijë, atëherë fëmijës mund  
t’i bëhet një injeksion, zakonisht në muskulin e pjesës 
së sipërme të krahut.

A mund të shkaktojë vaksina grip?

Jo, vaksina nuk mund të shkaktojë grip sepse viruset 
në vaksinë janë dobësuar për të parandaluar që kjo  
të mos ndodhë.

Si funksionon spërkatja nga hunda? 

Spërkatja nga hunda përmban viruse që janë 
dobësuar për t'i parandaluar ata të shkaktojnë 
grip, por ato do ta ndihmojnë fëmijën tuaj të krijojë 
imunitet. Kjo do të thotë se fëmija juaj do të jetë më 
në gjendje që ta luftojë gripin. Vaksina përthithet 
shumë shpejt në hundë, kështu që, edhe nëse fëmija 
juaj teshtin menjëherë pas spërkatjes, nuk ka nevojë 
të shqetësoheni se nuk ka funksionuar.

A ka ndonjë efekt anësor të vaksinës?

Fëmijët mund të kenë rrjedhje ose bllokim të hundës, 
dhimbje koke, lodhje të përgjithshme dhe pak 
humbje oreksi. Megjithatë, këto janë shumë më  
pak të rënda nga shfaqja e gripit ose ndërlikimet  
që lidhen me gripin. Efektet anësore të rënda janë  
të rralla.

Po fëmija im që vuan nga një gjendje 
shëndetësore?

Fëmijët me gjendje të caktuara shëndetësore, edhe 
nëse menaxhohen mirë, janë më tepër të rrezikuar 
nga ndërlikimet e rënda nëse sëmuren nga gripi. 
Është veçanërisht e rëndësishme që këta fëmijë të 
vaksinohen. 

Këto gjendje përfshijnë:

•	 �probleme të rënda të frymëmarrjes, për shembull, 
astma e rëndë që ka nevojë për steroide të 
rregullta që merren me thithje ose nga goja 

•	 �gjendje të rëndë të zemrës 

•	 �sëmundje të rënda të veshkave ose mëlçisë 

•	 �diabetin 

•	 �imunosupresionin për shkak të sëmundjes ose 
mjekimit, për shembull, mjekimit të kimioterapisë 
ose radioterapisë për kancerin ose përdorimit 
afatgjatë të steroideve

•	 �probleme me shpretkën, ose sepse shpretka është 
hequr (asplenia), ose nuk funksionon siç duhet, 
për shembull, për shkak të sëmundjes së qelizave 
drapër ose sëmundjes celiake

•	 �mjeku juaj i përgjithshëm 
(GP) mund të 
rekomandojë gjithashtu  
që fëmija juaj të 
vaksinohet, nëse ai  
vuan nga një gjendje  
që prek sistemin nervor, 
siç është paraliza 
cerebrale

Këta fëmijë duhet ta bëjnë vaksinën kundër gripit 
çdo vit, nga mosha 6 muajshe e tutje. Shumica do 
ta marrin vaksinën me spërkatje nga hunda, por ajo  
nuk duhet t'u jepet fëmijëve nën moshën 2 vjeç. 

Fëmijëve nën moshën 2 vjeç dhe atyre për të cilët 
spërkatja nga hunda nuk është e përshtatshme 
për arsye mjekësore, do t'u ofrohet një vaksinë me 
injektim kundër gripit. 

Nëse fëmija juaj vuan nga ndonjë gjendje 
shëndetësore të renditur në faqen 8, por nuk 
është në një nga grupmoshat që vaksina i ofrohet 
në shkollë, atëherë është e rëndësishme që të 
kontaktoni mjekun tuaj të përgjithshëm (GP) për të 
caktuar një takim. 

Në qoftë se nuk jeni të sigurt, nëse fëmija juaj ka 
nevojë për një vaksinë kundër gripit, ose keni nevojë 
për më shumë këshilla, bisedoni me infermieren e 
klinikës, mjekun e përgjithshëm (GP) ose infermieren 
tuaj të vizitave në shtëpi.

Kur do të jepet vaksina?

Për fëmijët 2 dhe 3 vjeç, duhet të merrni një ftesë për 
fëmijën tuaj që fëmija ta marrë vaksinën në klinikën 
e mjekut të përgjithshëm (GP) në vjeshtë ose në 
fillim të dimrit. Përndryshe, ju mund t'i kontaktoni 
drejtpërdrejt për të caktuar një takim.

Për fëmijët e moshës së shkollës fillore, seanca e 
vaksinimit do të mbahet në shkollë, përgjithësisht 
gjatë sezonit të vjeshtës. Ekipi i imunizimit të moshës 
shkollore do t'ju kontaktojë nëpërmjet shkollës. 

Nëse fëmija juaj është në një grup të përshtatshëm 
që i ofrohet vaksina në shkollë, dhe fëmija vuan nga 
një gjendje shëndetësore që rrezikohet më tepër nga 
gripi (shihni faqen 8), mund t'i kërkoni klinikës së 
mjekut të përgjithshëm (GP) të fëmijës suaj që  
t’ia japin ata vaksinën, nëse nuk dëshironi të prisni 
për seancën e vaksinimit në shkollë, ose nëse kjo 
është ajo që preferoni.

A ka fëmijë që nuk duhet ta marrë vaksinën 
nga hunda? 

Duke qenë se fëmijët me gjendje mjekësore para-
ekzistuese, mund të jenë më të cenueshëm ndaj 
ndërlikimeve të gripit është veçanërisht e rëndësishme 
që ata të vaksinohen. Fëmijët mund të mos jenë në 
gjendje ta marrin vaksinën nga hunda nëse: 

•	 �aktualisht kanë marrje fryme, ose kanë pasur 
frymëmarrje me gulçimë gjatë 72 orëve të fundit; 
atyre duhet t'u ofrohet një vaksinë gripi me 
injektim për të shmangur vonesën në mbrojtje

•	 �kanë nevojë për kujdes intensiv për shkak të 

‎– astmës ose 

‎– anafilaksisë alergjike ndaj vezës

‎(Fëmijët e këtyre 2 grupeve rekomandohen të 
kërkojnë këshillën e specialistit të tyre dhe mund të 
kenë nevojë ta bëjnë vaksinën nga hunda në spital)

•	 �vuajnë nga një gjendje, ose janë në mjekim që 
dobëson rëndë sistemin e tyre të imunitetit,  
ose kanë dikë në familjen e tyre që ka nevojë  
për izolim për shkak të imunosupresionit të tyre  
të rëndë

•	 �janë alergjikë ndaj çdo përbërësi tjetër të vaksinës*

Nëse fëmija juaj është në rrezik të lartë nga gripi për 
shkak të një ose më shumë kushteve, apo trajtimeve 
mjekësore, dhe nuk mund ta marrë vaksinën e gripit 
nga hunda, ai duhet të bëjë vaksinën kundër gripit 
me injektim. 

‎*Shikoni faqen e internetit në www.medicines.org.uk/
emc/product/3296/pil për një listë të përbërësve  
të vaksinës

https://www.medicines.org.uk/emc/product/3296/pil
https://www.medicines.org.uk/emc/product/3296/pil

Në qoftë se nuk jeni të sigurt, nëse fëmija juaj 
duhet ta marrë vaksinën me injektim ose vaksinën 
nga hunda, ju lutemi ta verifikoni këtë me ekipin e 
imunizimit të moshës shkollore, ose me infermieren 
apo mjekun e përgjithshëm (GP) në klinikën tuaj.

Fëmijët që janë vaksinuar me spërkatje nga hunda, 
duhet të shmangin kontaktin në shtëpi me njerëz  
që kanë një sistem shumë të dobësuar të imunitetit 
(për shembull, ata që sapo kanë bërë një transplantim 
të palcës kockore) për rreth 2 javë pas vaksinimit.

A mund t'i jepet vaksina kundër gripit 
fëmijës tim në të njëjtën kohë me vaksinat 
e tjera?

Po. Vaksina kundër gripit mund të jepet në të njëjtën 
kohë me të gjitha vaksinat e tjera rutinë të fëmijërisë. 
Vaksinimi mund të vonohet nëse fëmija juaj ka 
temperaturë. 

Gjithashtu, nëse një fëmijë i ka hundët shumë të 
bllokuara ose i rrjedhin hundët, kjo mund të ndalojë 
hyrjen e vaksinës në sistemin e tyre. Në këtë 
rast, vaksinimi i tyre kundër gripit mund të 
shtyhet derisa simptomat e hundës të jenë 
pastruar.

A përmban vaksina nga hunda xhelatinë  
që nxirret nga derrat (xhelatinë derri)?

Po. Vaksina e hundës përmban një formë shumë 
të përpunuar të xhelatinës (xhelatinë derri), e cila 
përdoret në një sërë ilaçesh thelbësore. Xhelatina 
ndihmon në mbajtjen e qëndrueshme të viruseve të 
vaksinës, në mënyrë që vaksina të sigurojë mbrojtjen 
më të mirë kundër gripit.

Vaksina e hundës u ofrohet fëmijëve, pasi ajo është 
më efektive në program sesa vaksina me injektim. 
Kjo ndodh për shkak se është më e lehtë për 
t'u administruar dhe konsiderohet më e mirë në 
reduktimin e përhapjes së gripit tek të tjerët, të cilët 
mund të jenë më të cenueshëm ndaj ndërlikimeve  
të gripit.

Megjithatë, nëse fëmija juaj është në rrezik të lartë 
nga gripi, për shkak të një ose më shumë kushteve 
apo trajtimeve mjekësore, dhe nuk mund ta marrë 
vaksinën e gripit nga hunda, ai duhet të bëjë 
vaksinën e gripit me injektim. Për ata që mund të 
mos pranojnë përdorimin e xhelatinës së derrit në 
produktet mjekësore, ekziston një vaksinë alternativë 
me injektim. Ju duhet të diskutoni mundësitë tuaja 
me infermieren, mjekun ose me ekipin tuaj të 
imunizimit të moshës shkollore.

Ku mund të marr më shumë informacion?

Vizitoni www.nhs.uk/child-flu për më 
shumë informacion. Bisedoni me mjekun tuaj 
të përgjithshëm (GP), infermieren e klinikës, 
infermieren e shkollës së fëmijës tuaj, ose 
infermieren e vizitave në shtëpi, nëse keni 
ndonjë pyetje të mëtejshme.

https://www.healthpublications.gov.uk/Home.html
http://www.nhs.uk/child-flu

